
Ed. 348. Frumvarp til laga [142. mál]
um togaraútgerð ríkisins til atvinnujöfnunar.

Flm.: Hannibal Valdimarsson, Haraldur Guðmundsson,

1. gr.
Rikið gerir sjálft út eigi færri en fjóra þeirra togara, sem það á nú í smiðum

Bretlandi.
2. gr.

Höfuðmarkmið þessarar togaraútgerðar ríkisins er það að jafna atvinnu í IU1:up-
stöðum og kauptúnum landsins á þann hátt, að togararnir leggi þar einkurn afla á
land, sem atvinnuleysi gerir vart við sig og mest er þörf aukinnar atvinnu hverju
sinni.

3. gr.
Stjórn togaruútgerðar ríkisins skal falin stjórn síldarverksmiðja ríkisins, og

hefur framkvæmdastjóri verksmiðjanna einnig framkvæmdastjórn togaraútgerðar-
innar á hendi.

4. gr.
Að svo miklu leyti sem það samrýmist höfuðmarkmiði togaraútgerðar ríkisins

samkvæmt 2. gr., her að stuðla að því með rekstri togaranna, að síldarverksmiðjur
ríkisins fái aukið hráefni til vinnslu og vinnslutími þeirra geti þannig náð yfir lengri
tíma ársins en hingað til hefur verið.

5. gr.
Togaraútgerð ríkisins hefur sjálfstæðan fjárhag og reikningshald, og ber ríkis-

sjóður ábyrgð á rekstri fyrirtækisins og sér því fyrir rekstrarfé.

6. gr.
Reikningsár togaraútgerðarinnar skal vera almanaksárið. Skal stjórn síldarverk-

smiðja ríkisins, sem annast bókhaldið, gera reikningsskil svo fljótt sem verða má, og



eigi síðar en svo, að endurskoðendur verksmiðjanna geti lokið störfum sínum fyrir
1. maí ár hvert. Að þeim tíma liðnum skal verksmiðjustjórnin tafarlaust senda ríkis-
stjórninni rekstrar- og efnahagsreikninga skipanna, undirritaða af stjórninni og
áritaða af endurskoðendum, ásamt skýrslu um rekstur útgerðarinnar á árinu. Reikn-
ingarnir skulu árlega birtir í B-deild Stjórnartíðindanna og rikisreikuingnum.

7. gr.
Sett verði reglugerð um tilhögun alla og rekstur togaraútgerðar ríkisins, og skal

það sérstaklega tryggt með ákvæðum hennar, að megintilgangi laganna - jöfnun
atvinnunnnr - verði sem bezt náð.

8. gr.
Lög þessi öðlast þegar gildi.

G I' e in a rg e r lS.
Útgerð togara á að dómi flutningsmanna þessa frumvarps að vera þjóðnýtt.

Þessar mikilvirku fljótandi verksmiðjur, togarar nútímans, eiga annað tveggja að
vera eign ríkisins sjálfs eða þá bæjarfélaganna.

Auðskilin rök í stuttu máli fyrir þessari skoðun eru 1. d. þau, er nú skal
greina:

Þegar vel gengur, getur útgerð togara skilað svo stórfelldum gróða, að enginn
einstaklingur hefur neitt með slíkan auð að gera, enda er hann ekki til orðinn við
eins manns starf eða umhugsun. Hann er dýrkeyptur ávöxtur af erfiði og fórnum
fjölda manns. Þess vegna er eðlilegast, að afgangur erfiðislaunanna, þ. e. sá gróði,
sem reksturinn skilar, lendi hjá samfélaginu, en ekki neinum einstökum manni.

Þegar illa gengur með útgerð togara, geta töpin hins vegar orðið svo stórkostleg,
að enginn einkaauður hrökkvi til að standast þau. Og hvað geríst þá? - Þá lenda
töpin jafnan á bökum þjóðarinnar og þar með á herðum almennings. - Hér ber því
að sama brunni. Togaragróði á félagslegar rætur. Töpin verða félagsleg byrði. Þess
vegna er þjóðnýting togaraútgerðar réttlætismál.

Hins vegar skynja allir ranglæti þess fyrirkomulags, sem skilar gróðanum í ein-
staklings vasa, en leggur töpin á herðar heildarinnar. Þess vegna opnast nú augu
manna óðfluga fyrir því, að einstaklingsrekstur togara hvíli vægast sagt á hæpnum
réttlætisgrunni.

1 samræmi við þessa skoðun hefði verið eðlilegast, að frumvarp þetta hefði verið
Illll þjóðnýtingu alls íslenzka togaraf'lotnns, eða a. m. Ic um ríkisrekstur allra nýju
toguranna, sem nú eru í smiðum fyrir Íslendinga í Bretlandi. En eins og nú er háttað
skipun þings og stjórnar, mundi trúlega lítið stoða að hreyfa málinu í þeirri mynd,
og verður það að bíða betri tíða.

Hér er aðeins lagt til, að ríkið eigi og reki a. rn. k. fjóra þeirra togara, sem Íslend-
ingar eiga nú í smíðum í Englandi og munu koma hingað til lands á fyrra helmingi
næsta árs.

Skal þessum r íkisreknu togurum sérstaklega ætlað það hlutverk að jafna at-
vinnu í landinu, fyrirbyggja atvinnuleysi og stuðla að gernýtingu þeirra atvinnu-
fyrirtækja, sem nú standa löngum og löngum lítt eða ekki notuð, einstaklingum og
þjóðarheild til ömunar og skaða.

Það er kunnara en frá þurfi að segja, að víða um land er nú vélbátaútgerðin
komin í algert þrot. Samverkandi ástæður til þessa eru: Síldarleysi 6 SUInUl' í röð,
aflabrestur á heimamiðum. fjárhagslegt getuleysi og allt of lágt fiskverð miðað við
verðlag á rekstrarvörum útgerðarinnar. - Hafa menn þar fyrir augum sér "blessun"
gengislækkunarinnar .

Af öllu þessu leiðir, að hið alvarlegasia ástand ríkir nú í atvinnumálum ýmissa
útgerðarbæja og sjávarþorpa. Verður það afkomu þjóðfélagsins þungt í skauti áður
langt líði, ef ekki verður úr bætt.



Þegar svona er ástatt, verður að grípa til einhverra úrræða. Fátækrastyrkur
hæjar- og sveitarfélaga til atvinnuleysingjanna hrekkur skammt, því að ekki eru
sveitarfélögin síður fátækrastyrksþurfi frá ríkinu. Ófrjó atvinnubótavinna að vetri
til er bæði dýr og dregur lítið úr almennu atvinnuleysi og útbreiddum skorti.

En hvað er þá til ráða? - Svo vel vill einmitt til, að ríkið á 10 nýtízku togara
í smíðum í Bretlandi, fullkomnari og mikilvirk ari atvinnutæki en þjóðin hefur
nokkru sinni eignazt. En sá er vandi á höndum, sökum gengislækkunarinnar, að
togararnir eru svo dýrir, að einstaklingar telja sér tvísýna gróðavon af rekstri þeirra
og sækjast því ekki eftir að eignast þá. Sama er að segja um bæjarfélögin. Flest
þeirra hafa ekkert bolmagn til að ná eignarhaldi á þessum dýru atvinnutækjum. En
hví þá ekki að láta einmitt neyðina kenna oss hið rétta? Í þessu tilfelli það, að ríkið
eigi sjálft hin ágætu skip fleiri eða færri og geri þau út. Láti þau bæta úr atvinnu-
leysi og setja ónotuð fiskiðjufyrirtæki í fullan gang, nýti þannig vélar og vinnuafl
og framleiði þann dýrmæta gjaldeyri, sem þjóðina vantar svo tilfinnanlega.

Undir slíkum kr ingumstæðum sýnist svo sem menn þurfi ekki að vera gall-
harðir þjóðnýtingarsinnar til þess að geta fallizt á ríkisútgerð togara sem eina af
þeim leiðum, sem fara þarf til þess að komast út úr ógöngunum.

Í von um, að menn úr öllum flokkum kynnu e. t. v. að geta sætt sig við slíka
ríkisútgerð togara til nokkurrar úrlausnar atvinnuleysisvandamálinu, er frumvarpið
horið fram í þessu formi, en ekki sem allsherjar þjóðnýtingartillaga alls togara-
flotans.

Með afstöðu sinni til þessa frumvarps gefst mönnum sannarlega kostur á að
sýna það í verki, að þeir viðurkenni þau augljósu sannindi, að ekkert sé eins dýrt
og það að láta menn ganga atvinnulausa.

Það er að vísu ánægjulegt, að menn játi þetta í ræðum og ritum, en hitt er þó
óneitanlega öllu þýðingarmeira, að þær játningar séu ekki aðeins Í orði, heldur og
á borði.

Nýlega var þessi játning gerð í einu stjórnarblaðanna: "Það er fjárhagslegt tjón
fyrir þjóðarheildina að láta menn ganga atvinnulausa. Það er þó jafnvel enn háska-
legra sem siðferðilegt tjón að láta menn ganga atvinnulausa, því að atvinnuleysið
hrýtur menn niður andlega. Síðast en ekki sízt er að nefna það, að atvinnuleysið er
hið versta þjóðfélagslega ranglæti, því að það dæmir vissan hluta borgaranna til að
búa við skort og bágindi, meðan aðrir hafa sæmilega afkomu."

Þetta er vel mælt og réttilega, og verður að vænta þess, að góður vilji til að
hamla móti atvinnuleysi með heilbrigðum atvinnuráðstöfunum reynist vera að baki
slfkum ummælum.

Þá hefur einnig mjög réttilega verið á það bent, að auk góðæris til sjávarins hér
sunnanlands komi það, að á næsta ári verði lagt fram fast að 100 milljónum króna
til hinnar nýju Sogsvirkjunar og cnn fremur miklar fjárveitingar á f'járlðguru tíl
verklegra framkvæmda. - Allt þetta stuðlar að auknum fólksflótta frá Vestfjörðum
og Austfjörðum, sem auk þess hafa nú orðið fyrir þungum húsifjum af völdum
náttúrunnar. -- Getur af þessu horft til landauðnar austan lands og vestan, nema
mjög myndarlega sé nú þegar tekið í strenginn af hendi þings og stjórnar um að-
stoð við atvinnulífið og einnig séð fyrir ríflegri fjárveitingum þangað til opinberra
framkvæmda en í aðra landshluta, meðan á Sogsvirkjun, byggingu sementsverk-
smiðju, áburðarverksmiðju og öðrum slíkum stórframkvæmdum stendur.

Vilja flm. þessa frv. alvarlega minna á þá stórfelldu röskun á efnahagslegu
jafnvægi í þjóðfélaginu, sem af fyrrnefndum þjóðfélagsaðgerðum hlýtur að leiða.
--- Gæti slík ríkisútgerð togara, sem hér um ræðir, með atvinnujöfnun fyrir augum
hætt þar nokkuð úr, einkum ef aðrar ráðstafanir væru jafnframt gerðar í sama
skyni.

Það sýnist blasa nokkuð beint við, að síldarverksmiðjustjórn verði falið að
stjórna slíkri ríkisútgerð. Þar hefur ríkið á að skipa reyndum útgerðarmönnum,
þaulkunnugum stórrekstri hvers konar, fiskveiðum, hagnýtingu sjávarafurða og
markaðsmálum. Auk þess verður að teljast líklegt, að með samhæfingu togaraút-
gerðar og verksmiðjurekstrar undir einni stjórn megi bæta rekstrarafkomu' verk-
smiðjanna, sbr. t. d. karfaveiðarnar nú sem stendur.

Öll smáatriði í sambandi við daglega framkvæmd útgerðarmálanna sýnist mega
ákveða í reglugerð, og er hér lagt til, að svo verði gert.


